СЦЕНАРИО ЗА НОВОГОДИШНА ПРИРЕДБА 2012/2013год. I³ одд.
1. Сара: Денес ние славиме.
2. Дијана: Приредба ќе правиме.

3. Марија: Со песна ќе се јавиме.

4. Симона: Денот ќе го разубавиме.

5. Наталија: Круна ќе му ставиме.

6. Андре: И со сите свои сили.

7. Слободанче: Дедо Мраз ќе го поздравиме.

8. Розана: И сите вас, наши мили!

„Новогодишна песна“ (Јована и Фиданче)

9. Доне: Ние сме мали, нели?

10. Емилија: Јас имам пет и пол години.
11. Ивана: Јас имам шест цели.

12. Благица: Јас имам речиси седум.

13. Бошко: Знаеме и англиски јазик:

Англиска песна (сите)

14. Јована: Нашите знаења се големи веќе!

15. Фиданче: Колку вишен бор во бујна гора!

16. Сара: Знаеме и песни, стихотворби.

„Зима“ – Бошко

„Зимска слика“ – Мери

„Снегулки“ – Ивона

„Носот на Снешко“ – Никола

17. Слободанче: А дали знаете дека ние знаеме и да глумиме?
Драма: „Снешко“ Сара,Дијана,Марија,Симона и Наталија
18. Никола: А сега драги гости малку одмор со класичен балет.
(Гангам сајл – модерен балет)

19. Розана: Сакате ли да ви ја раскажам сказната за Снежана и 7-те џуџиња?

20. Наталија: Не, неа сите ја знаеме. Во неа принцот ја разбудил Снежана со бакнеж.

21. Андре: Јас сакам да слушнам нешто за Нова Година!
22. Ивона: Или за Божиќ.

23. Слободанче:  А може и за новогодишните елки – што викате?

„Новогодишна песничка“ – Ивана

„Ти си елко“ – Благица

„Божиќна песна“ Доне и Емилија

24. Дијана: Мислам дека завршивме многу убава работа денес.

25. Марија: Да,но ни остана уште најважното.

26. Фиданче: Што е тоа?

27. Јована: Аааа да,ми текна! Па писмо за Дедо Мраз!

Драма: „ Писмо“

Розана, Андре и Слободанче

28. Доне: Мали,мали ама...
29. Бошко: Јас мислам дека треба да запееме.

30. Никола: Да беееее...песната!

„Новогодишна песна“ (хор)

Дедо Мраз: (станува отсечно) Браво! Браво деца! Јас неможам повеќе да чекам. Сакам да ви честитам јасно и гласно за се што слушнав од Вас.Беше прекрасно! Сега имам само уште едно барање од вас пред да ви дадам подароци. (ШТОООО!!!) Ветете ми дека секогаш сложно ќе другарувате.Дека ќе ги слушате вашите родители и вашите наставнички.Дека ќе учите вредно и кога ќе пораснете од светот ќе изградите дворец во кој ќе царува добрината, љубовта и слогата!
ВЕТУВАМЕЕЕЕ!!!!

Јована: Нашите знаења се големи веќе!

Фиданче: Колку вишен бор во бујна гора!

Сара: Знаеме и песни, стихотворби.
1.Зима – Бошко

Врни,врни снегче

на нашето брегче,

а ние со нашата санка

ќе одиме кај тета Станка.

Паѓајте снегулки бели

ќе се маваме со топки цели,

а моето братче мило

под топол јорган се скрило.

Под топлата стреа

се слуша силна смеа

покривката бела

се гледа на земјата цела.
2. Зимска слика - Мери

Безброј кристалчиња бели

од небото нежно се ронат

и тивко,тивко до занес

илјадници ѕвончиња ѕвонат.

Изморени потем од летот

врз гранките се пластат 

па чиниш градините в зиме

волшебни цвеќиња растат.

Куќите зачудени молчат

забрадени во шамии бели.

Крај плотот стражари Снешко

со неколку побелени ели.

3. Снегулки - Ивона
Ние сме снегулките,

бел ќилим што ткаеме

лесни балеринки сме

најубав танц знаеме.
Ред по ред се пластиме

во снежната пластинка

посевот го чуваме

од зимската настинка.
4.Носот на Снешко - Никола
Се разболе Снешко

леле,леле мајко!

Му го гризна носот

еден гладен зајко.

Но докторот Небол

на помош се јави

убав нос на Снешко

од морков му стави.

Слободанче: А дали знаете дека ние знаеме и да глумиме?

Драма: „Снешко“
Никола: А сега драги гости малку одмор со класичен балет

                    Гангам стајл
Розана: Сакате ли да ви ја раскажам сказната за Снежана и 7-те џуџиња?
Наталија: Не, неа сите ја знаеме. Во неа принцот ја разбудил Снежана со бакнеж.

Андре: Јас сакам да слушнам нешто за Нова Година!
Ивона: Или за Божиќ.
Слободанче:  А може и за новогодишните елки – што викате?
1. Новогодишна песничка – Ивана

Нова,Нова година,

и кај нас иде.

Ајде да запееме:

среќна да ни биде!

За нашата песна

Дедо Мраз да слушне,

скоро да не посети,

сите да не гушне!

2. Ти си елко – Благица
         Р О С И Ц А
3. Божиќна песна – Доне и Емилија

Божиќна песна

Низ светот броди,

На Божиќ, деца

Христос се роди.

Со многу радост

И топла среќа

Во секој дом

Се пали свеќа.

Камбани ѕвонат

Луѓето пеат,

Добрина, љубов

Низ светот сеат.

Нека е вечен

Празникот светол

Мир нека има

Секаде во светот.

Дијана: Мислам дека завршивме многу убава работа денес.

Марија: Да, но ни остана уште најважното.

Фиданче: Што е тоа?
Јована: Аааа да,ми текна! Па писмо за Дедо Мраз!

Драма: „ Писмо“

СНЕШКО

Лица: Сара, Дијана, Марија, Симона и Наталија. (се шетаат фатени две по две)

Сара:Другарчиња погледнете колку снегот напаѓал! Сега е најпогодно да направиме Снешко.

Дијана_: Така е. Предлогот на Сара се прифаќа.Само ќе ни требаат некои реквизити без кои Снешко неможе да се направи.Како прво:потребна ни е некоа стара метла,потоа старо тенџере наместо капа,една пиперка сува и две парчиња јаглен.Така украсениот Снешко ќе биде најубав на улицата. (застануваат во полукруг свртени кон родителите да се договорат)

Марија: Ние дома имаме стара метла.Мајка ми сакаше да ја фрли но јас не и дозволив.Еве,веднаш ќе ја донесам. 

Наталија:А, јас другарчиња, ќе донесам старо тенџере и една црвена сува пиперка.

Симона: Ние дома имаме многу јаглен. Јас веднаш ќе донесам две мали парчиња.

Сара:Браво другарчиња!За тоа време јас ќе соберам снег во една голема снежна топка па ќе направиме Снешко.Ајде побрзајте! (трчаат кон подготвените реквизити и  се враќаат повторно во полукруг)

Симона: Другарчиња,сите ја исполнивме задачата сега уште да го направиме Снешко. Видете колку голема топка направила Сара ајде да и помогнеме.

Наталија: Ајде, секој нека почне со својата работа! (го составуваат снешко)
Дијана:Навистина другарчиња, неможам да поверувам дека Снешко е наше дело. Погледнете,тој изгледа како да е жив! (свртени кон Снешко се восхитуваат)
Марија: Навистина сме големи уметници!

Сара: Сите вложивме труд. Работевме од се срце.

Симона: Но веќе се стемнува, ајде да си одеме дома,утре ќе им го покажеме на родителите!

АЈДЕ! (сите заедно)

Се поклонуваат и излегуваат од сцената.
Писмо – Розана,Андре и Слободанче
(Има поставено маса со три столчиња.На масата има чинија со овошје, Слободанче седи настрана замислена и тажна. Розана и Андре седат на масата.)

Розана: Дојди кај мамичка... Седни до мене!

Слободанче: Седнав.(со тажен израз на лицето)

Розана: Пред Нова Година сите се среќни а ти, некако...

Слободанче: Треба да му напишам писмо на Дедо Мраз, а незнам да пишувам.(повторно тажна)

Розана: Тоа ли е работата? Тогаш проблемот е решен. Андре донеси го блокчето во кое црта Слободанче!

Андре: Трчам! (оди кон блокчето и боичките на столчето)

Розана: Сега убаво,без брзање,ќе нацрташ што сакаш да ти донесе Дедо Мраз.Тој ќе знае што треба да направи.

Андре: Блокчето стигна! Ги донесов и дрвените боички!

Розана: Еве,мамичка ќе ја расчисти масата...Повели.Јас и тато ќе те гледаме и ќе уживаме. (ја трга чинијата со овошје)

Слободанче: Што ако не ми се убави цртежите? (тажна)
Андре: Твоите цртежи да не бидат убави?!  Па,нели ги има во училницата во училиштето.Што ти рече учителката?...Ти рече...

Слободанче: Дека сум многу надарена за цртање.(со насмевка на лицето)
Андре: Тогаш почнувај!

(додека Слободанче црта,родителите пијат кафе) Розана зема два филџани со кафе

Слободанче: Еве го моето писмо! (со насмевка на лицето)

Андре: Ќе ми дозволиш ли да го прочитам?... Драг Дедо Мраз! На 31ви Декември, точно на полноќ,под мојата елка би сакала да ми оставиш две кукли и комплет детска кујна за да научам да готвам како мама.

Розана: Сонце мамино! (ја гали по коста) Писмото е прекрасно.Веднаш ќе го пратиме.

Слободанче: Побрзајте,нема многу време!
